    Мемлекет басшысы Н. Назарбаевтың Қазақстан халқына «Төртінші өнеркәсіптік революция жағдайындағы дамудың жаңа мүмкіндіктері» атты  жолдауын ел, әулет,ұжым болып мұқият тыңдадық.  Елбасымыз баршамызға алдыңғы жылдың маңызды істерін атап өтті.   

«Қазақстан әлемдегі түрлі сынақтарға төтеп беріп, қарқынды экономикалық даму жолына бет алды.  Еліміздің 2050-ші жылға дейінгі ұзақ мерзімді Даму стратегиясы жүзеге асырылуда.Жүз нақты қадам Ұлт жоспары аясында біз реформаларды жүргізіп келеміз.Индустрияландыру саласын өркендету үшін жүйелі жұмыстар атқарылуда.Біз конституциялық реформаны жүзеге асырып, еліміздің Үшінші жаңғыруын бастадық.Рухани жаңғыру бағыты бойынша кешенді іс-шаралар жүргізілуде. «Цифрлық Қазақстан» бағдарламасы қабылданды», - деді сөз басында ҚР Президенті. 
Осыдан соң зымыраған уақыт талабы енді жылдан- жылға күрделене түсетінін мойындауға тура келіп тұрғандай. 
Өзіміз білім беру саласында жұмыс жасағандықтан елбасы атап өткен 2019 жылдан бастап 10,11 сыныптардағы жаратылыстану ғылымының жекелеген пәндерін оқытуды ағылшын тіліне көшіру басталатындығын, нәтижесінде, біздің барлық түлектеріміз елімізде және жаһандық әлемде өмір сүріп, жұмыс істеуі үшін қажетті деңгейде үш тілді меңгеретін болатындығы  сенімімізді болашаққа арттырды. Ол дегеніміз нағыз азаматтық қоғам құрылатындығына көзімізді жеткізгендей болды.
Цифрлық білім беру ресурстарын дамыту, кен жолақты Интернетке қосу, мектептеріміздің видеоқұрылғылармен жаппай қамтылуы керектігі оң қолдауын тапты.

Осының барлығын іске асырушылардың бірі ұстаздардың да әлеуметтік материалдық жақтарына көңіл бөліп отырғандығын айтпасқа болмайды. Ол дегеніміз мұғалім мәртебесін арттыру мақсатымен білім берудің жаңартылған мазмұнына көшкен ұстаздардың лауазымдық жалақысын бір саты көбейткендігінің өзі істің  оң бастамасы екеніне кім күман келтірмек.
Мақаламды аяқтай келе алғашқы жолдауда айтылғандай: « Атқарылған іс аз емес- бірге жалғастырайық!» дегім келеді.

